
নিশ্চয় জানিব। কিন্তু কিয় সুধিব তাই? অনিৰুদ্ধ বৰুৱাৰ বিষয়ে তাই জানি কি কৰিব? অদিতিয়েই বা কি বুলি ভাৱিব?

 তাইৰ মনত অনিৰুদ্ধ বৰুৱাৰ বিষয়ে জানিবলৈ ইমান দুৰ্বাৰ ইচ্ছা কিয় জাগি উঠিছে?? অনুৰাগৰ পিছত কেতিয়াও,
কাহানিও কোনাে অইন পুৰুষৰ প্রতি তাইৰ মনত একো ধৰণৰ আসক্তি জন্মা নাই। তেনেস্থলত ...??

 তেনেতে মােবাইলটো বাজি উঠিল। অদিতি। অদিতিৰ নামটো স্ক্রীনত দেখি মুখখন উজ্জ্বলি উঠিল তাইৰ।

 ⵓ অদিতি।

 ⵓ হেই অমৃতা... হাও আৰ ইউ নাও??

 ⵓ সামান্য মূৰৰ বিষ।

 ⵓ চৰি অমৃতা। প্লিজ বেয়া নাপাবা। মই তােমাক ড্রিংকচ কৰিবলৈ জোৰ কৰিবই নালাগিছিল।

 ⵓ একো নাই।...আচ্ছা তুমি আহিবা নেকি?

 ⵓ মই গৈয়েই আছো। অলপ ট্রেফিক জাম। ধৰি লােৱা বিশ মিনিট মান পিছত গৈ পাম।

 ⵓ ঠিক আছে।

 অদিতিক সুধিব নে নাই অনিৰুদ্ধ বৰুৱাৰ বিষয়ে। এজন অচিন অজান ব্যক্তিৰ সেই ক্ষণিকৰ স্পৰ্শত কেনেকৈ ইমান
আত্মীয়তা অনুভৱ কৰিছে তাই? অনিৰুদ্ধ বৰুৱা নামৰ মানুহজনৰ নামটোত কিয় অনুভৱ কৰিছে আগতে কাহানিও অনুভৱ
নকৰা এটি ৰােমাঞ্চয়তা!!

 নিজৰ উগুল থুগুল চিন্তাত ডুব গৈ থাকোতেই কলিং বেলটো বাজি উঠিল। তাই উঠি গৈ দুৱাৰখন খুলি দিলে।
বাহিৰত অদিতি।

 ⵓ অলপ দেৰি হ'ল।

 ⵓ একো নাই। আহা ভিতৰলৈ।

 অদিতি হাঁহি মুখেৰে সােমাই আহিল । দুয়াে কিছু ইটো সিটো কথা পাতি থকাৰ মাজতেই অমৃতাই উঠি গৈ অদিতিলৈও
একাপ কফি বনাই আনিলে।

  ড্রিংকচ কৰাৰ পিছত চাঁদত অকলে তােমাক যাব দিয়াটোৱেই মােৰ ভুল হল। তাতে পৰি গৈছিলা তুমি। অনিৰুদ্ধ
বৰুৱাই হে তােমাক লৈ আনি এটা ৰুমত শুৱাই দিছিল আৰু আমাক জনাইছিল কথাটো।

 ⵓ অ..অনিৰুদ্ধ...অনিৰুদ্ধ বৰুৱা..

 ⵓ অহ...অনিৰুদ্ধ বৰুৱা। অসমৰেই। হি ইজ এ বিজিনেছমেন। তােমাৰ লগত চিনাকি কৰাই দিবলৈ নহলেই যােৱা
ৰাতি। তেখেত খুব ৰিজাৰ্ভ মানুহটো। ন’ ড্রিংকচ, ন’ গার্ল টাইপৰ সাংঘাতিক এবিধ প্রাণী...তােমাৰ দৰেই। চব ফিডা হৈ গৈছে।
অকমান তাৰ সান্নিধ্য পাবৰ কাৰণে। সি পিছে কাকো পাত্তা নিদিয়ে।

 ⵓ সি বুলিহে তােমাক আলফুলে দাঙি আনি বিছনাত শুৱাই থৈ মােক জনাইছেহি, বেলেগ কোনােবা হােৱাহেতেন??...তুমিতাে জানাই নহয় মানুহবােৰক।

 অমৃতাই মন দি শুনি গল অদিতিয়ে অনর্গল কৈ যােৱা কথাবােৰ।

 ‘আলফুলে' শব্দটোৱে যেন অন্তৰ চুই গল তাইৰ।.. তাইওটো অনুভৱ কৰিছিল সেই আলফুল আৱেগিক স্পর্শ...।

 ⵓ অনিৰুদ্ধ বৰাই মােক চিনি পায় নেকি বাৰু অদিতি?

 সােধাে নােসােধােকৈ সুধিলে অমৃতাই।

 ⵓ আই দন্ত থিংক ছ'। কেনেকৈ পাব? তেওঁ ইয়াত নতুন। মই নিজেই তেওঁক লগ পােৱা মাত্র দুবাৰ হৈছে।

 ⵓ আচৰিত হল অমৃতা। পুনৰ চিন্তাত ডুব গল তাই।

 ⵓ কি ভাবিছা?

 অদিতিয়ে মন কৰিলে অমৃতাৰ চিন্তিত সেমেকা মুখখন।

 ⵓ অমৃতা...এটা কথা কওঁ?? পাহৰি যােৱা।


 ⵓ কি ?

অৰ্দ্ধ-আকাশ ⵓ ৰচনাসমগ্র, প্রথম খণ্ড

ব্যৱহাৰৰ চৰ্তাৱলীত বিস্তাৰিত ভাবে চাওক।

